
Sazetak

Cilj rada jeste ukazati na nacine pruzanja psiholoske podrske i pomoci djeci
nakon gubitka bliske osobe, npr. roditelja, bake, djeda, brata, sestre, prija-
telja, roditelja njihovih prijatelja, uciteljice ili druge njima poznate osobe
ili djeteta. Djecije razumijevanje smrti povezano je sa starosnom dobi i ste-
penom kognitivnog razvoja djeteta. Reakcije djece na gubitak su brojne, od
anksioznosti, Zivih sjecanja na protekli gubitak, poteskoca sa spavanjem,
tuge i Ceznje za izgubljenom osobom, bijesa, krivice i samopredbacivanja za
nastali gubitak te tjelesnih smetnji i poteskoé¢a u ucéenju. Djeci, kao i odrasli-
ma, proces zalovanja moze biti veoma tezak i bolan. Medutim, ako im odra-
sli na adekvatan nacin pomognu u emocionalnom i misaonom preradivanju
nastalog gubitka, taj ¢e proces biti manje bolan i bez posljedica u kasnijem
razvoju.

Kljuc¢ne rijeci: djeca predskolske i Skolske dobi, gubitak, Zzalovanje, podrska

1. UVOD

Djeca kao 1 odrasli mogu dozivjeti gubitak bliske osobe, npr. rodi-
telja, bake, djeda, brata, sestre, prijatelja, roditelja njihovih prijatelja,
uciteljice ili druge njima poznate osobe ili djeteta. Harrison i Harrin-
gton (2001) proucavali su ucestalost pojedinih vrsta gubitaka i njihov
utjecaj na djecu i mlade (starosne dobi od 11 do 16 godina) u Velikoj
Britaniji. Rezultati istrazivanja ukazali su da su se gubici djece i mla-
dih u posljednjih pet godina naj¢esée odnosili na gubitak bake ili djeda

(31 %), ujne/ujaka ili strine/striceva (13,5 %), bliskih rodaka (11,7 %),
bliskih prijatelja (7.7 %), braée i1 sestara (1 %) 1 roditelja (1,9 %). Od
svih smrti, smrt roditelja ima najveée posljedice za dijete, jer ono gubi
potrebnu ljubav i sigurnost, a i Zivotna svakodnevnica znatno mu se
mijenja nakon gubitka. Adam i saradnici (1982) utvrdili su da je ve-
¢ina studenata eksperimentalne skupine koji su izgubili roditelje prije
Sesnaest godina imala ozbiljne samoubilacke misli, za razliku od 10
% studenata kontrolne skupine. Druga istrazivanja takoder su ukazala
da su djeca koja su dozivjela smrt roditelja dugo nakon toga patila od
raznih psihickih smetnji (Raphael, 1984, Handford i saradnici, 1986,
Van Eedewegh i saradnici, 1982, 1985). Djecije reakcije nakon smrti
brata ili sestre sli¢ne su reakcijama nakon smrti roditelja, ali s manjim
intenzitetom, trajanjem i dugoro¢nim posljedicama. Smrt bake ili dje-
da takoder moze ostaviti snazan utisak na dijete, ali je uglavnom djeca
lakSe emocionalno i misaono procesuiraju, zbog razumijevanja da sa
staro$¢u dolazi i smrt bake ili djeda. Bez obzira koga dijete izgubi,
neophodna mu je podrSka roditelja, uciteljice, odgajateljice u vrticu,
prijatelja ili drugih njemu znacajnih osoba u okruzenju. Ako im odra-
sli omogucée razumijevanje nastupajuce smrti, dijete ¢e se lakse suociti
s gubitkom bliske osobe. Da bi se djeci pomoglo u procesu Zalovanja,
prvobitno je neophodno razumjeti stepen njihovog kognitivnog i emo-
cionalnog razvoja, razumijevanje smrti te moguce simptome i reak-
cije koje mogu uslijediti nakon gubitka bliske osobe. U danasnje doba
odrasli su vrlo ¢esto skloni zastititi dijete od neugodnih iskustava koje
donosi smrt, pa tako, ako uslijedi smrt nekog od ¢lanova porodice,
posalju ga rodacima, komsijama ili prijateljima. Medutim, na taj nacin
djetetu se otezava proces pripreme na gubitak voljene osobe. Djecu je
nemoguce zastititi od gubitaka koja im se mogu dogoditi u djetinjstvu,
pa ih je shodno tome, neophodno pripremati za uspjesno suocavanje
s nastalim gubitkom. Posebnu podrsku potrebno je pruziti djeci koja
su iznenadno i neocekivano izgubila blisku osobu ili bila svjedokom
smrti bliske osobe. Da bi se sprijecile neZeljene posljedice bilo kojeg
gubitka, roditelji treba da budu svjesni da je neophodno pomoci djetetu
da misaono i emocionalno preradi dozivljenu traumu. Prema iskustvu
naucnika (Pynoos i Nader, 1988), djeca koje ne prerade traumatske
aspekte smrti, mogu biti usporena u procesu Zalovanja.

2. DJECIJE RAZUMIJEVANJE SMRTI

Djecije razumijevanje smrti povezano je sa starosnom dobi i stepenom
kognitivnog razvoja djeteta. MozZe se odvijati razliitim tempom, ali je
u sustini isti za svu djecu. Djeca mlada od pet godina ne razumiju da je
smrt konacna i nepovratna te da s njom prestaju sve zZivotne funkcije.
Na tu ¢injenicu jasno ukazuju neka od njihovih pitanja i komentara:
Mozemo li pomoci tati da izade iz groba?, Kad ¢e se moja sestrica vra-
titi? ili Ko ¢e bebi na nebu dati mlijeko? U toj dobi djeca razumijevaju
smrti na konkretnom ili nelogickom nivou, ne mogu razumjeti uzrok
smrti, pa zbog svog magi¢nog nafina razmisljanja mogu i vjerovati da
su sami uzrokovali smrt voljene osobe. lako ne razumiju smrt, mogu
snazno reagovati na gubitak voljene osobe. Za razliku od prethodne,
djeca od pete do desete godine postupno shvataju da je smrt nepovrat-
na i kako njome prestaju sve Zivotne funkcije, $to opisuje izjava jednog
djeteta: Kad si mrtav, mrtav si. U sedmoj godini djeca doZivljavaju smrt
neizbjeZznom i univerzalnom, ali ne mogu prihvatiti moguénost vlastite
smrtnosti. Kao i kod mlade djece, njihovo je misljenje konkretno pa
su im za zalovanje potrebni konkretni dokazi smrti, naprimjer, sudje-
lovanje u ritualima povezanim sa smréu. Uzrok smrti razumijevaju
kao posljedicu vanjskih uzroka poput nesreca i nasilja, te unutrasnjih
procesa kao Sto su bolest i starost. Magijski na¢in razmisljanja prisutan
je jos uvijek, pa mogu pretpostaviti da umrla osoba i dalje moze cuti
i vidjeti Zive. U ovoj dobi manje su egocentri¢ni, i mogu saosjecati s
prijateljima koji su izgubili roditelja, brata ili sestru. Od desete godine
djetetovo razumijevanje smrti postaje apstraktnije i ono moze lakse
razumjeti dugoro¢ne posljedice gubitka. S daljim odrastanjem sve se
viSe razvija hipoteticko misljenje §to djeci omogucuje razumijevanje
razli€itih aspekata smrti. Shodno tome, djeca mogu praviti usporedbu
i kriticki se odnositi prema nedosljednostima u dobijenim informacija-
ma o nastupajucoj smrti.

3. REAKCIJE DJECE NA GUBITAK BLISKE OSOBE

Ako je smrt bliske osobe ocekivana, i ako dijete ima mogucnost da se
oprosti od umiruce osobe i misaono pripremi za njenu smrt, proces
oporavka bit ¢e znatno laksi. Medutim, veéina djece neposredno na-
kon gubitka bliske osobe reaguje na sljedeci nacin:

1. Sok i nevjerica (Sok i nevjerica evidentni su u dje¢ijim izjavama: To
ca sklona takvom reagovanju i neprihvatanju smrti. Takvom reakcijom
ona se pokusavaju distancirati od neprijatnih osjecanja.)

2. Ocaqj i protest (Neka djeca odmah reaguju ocajem, intenzivnim pla-
¢em i protestom.) i

3. Ostale reakcije (Druga djeca mogu zalediti svoja osjecanja i postati
apaticna. Neka se mogu ponasati kao da se nista nije dogodilo, npr.
pitaju: Mogu li se sada i¢i igrati van? Na taj nacin dijete pokuSava
pronadi vlastitu sigurnost.)

U kasnijim fazama Zalovanja djeca mogu ispoljavati razlicite reakcije.
Pod procesom zalovanja (tugovanja) djece misli se na proces prilago-
davanja na gubitak bliske osobe, tj. prihvatanje Cinjenica da je vise
nema, da zivot nece vise biti isti, zatim na ¢uvanje uspomena o umrloj
osobi kao i vracanje uobic¢ajenim Zivotnim aktivnostima. Najcesée psi-
holoske i tjelesne reakcije djece u procesu Zalovanja jesu:

1. Anksioznost (Djeca nakon gubitka voljene osobe vrlo Cesto izgube
osjecaj sigurnosti pa se osjecaju anksiozno ili tjeskobno. Ako su do-
zivjeli gubitak roditelja, naj¢eSce se plaSe da bi se neSto loSe moglo
dogoditi drugom roditelju ili staratelju. Mlada djeca postaju zahtjev-
nija i traze viSe zavisnosti, Zele biti u blizini roditelja i mogu burno
reagovati na odvajanje od njih, dok su starija djeca zabrinuta u vezi s
nacinom zadovoljenja egzistencijalnih potreba u buduénosti. Osjecaj
anksioznosti moZe se intenzivirati 1 ako se drugi roditelj razboli. Po-
nekad se kod djece razvije i strah za vlastiti Zivot. Neka djeca plase se
sama spavati, zele da spavaju s roditeljima, zahtijevaju da jedan roditelj
ostane s njima dok ne zaspu, ili zahtijevaju upaljeno svjetlo i otvorena
vrata spavace sobe. Ako je smrt bliske osobe bila iznenadna i drama-
tina i viSe je posljedica traume nego gubitka, djeca mogu reagovati i
trzanjem na iznenadne zvukove i druge nenadane promjene u okolini.
rijetko rezultira oteZanom koncentracijom i pamc¢enjem. Djeca koja su
bila svjedocima smrti ili su pronasla tijelo umrlog, mogu manifestovati
fobi¢no ponaSanje. Ne Zele da se spominje nemili dogadaj, izbjegavaju
sjecanje na njega i priblizavanje mjestu dogadaja. Na taj nacin poku-
Savaju izbjeci jaka osjecanja koja takvi ,,podsjetnici“ mogu izazvati.
Ako je djetetu umrla mlada sestra ili brat, ono moZe paziti na majku
tokom njene nove trudnoce i pokazivati zabrinutost za sigurnost novog

djeteta. Ponekad se djeca ne usuduju previse vezati za novog brata ili
sestru, pokuSavajuci se na taj nacin zastititi od ponovne patnje.)

2. Ziva sje¢anja (Nakon gubitka voljene osobe mijenja se stanje svijesti
pa dijete moze doZzivjeti intenzivna sjecanja na protekli gubitak. Inten-
zivni utisci unutar svih osjetila mogu izazvati snazna osjeé¢anja. Ako
je dijete bilo o¢evicem smrti u nesreci ili je naislo na mrtvo tijelo, slike
tog dogadaja mogu mu se vracati u obliku ponavljajuéih i ometajucih
slika ili vizuelnih predstava. Osim vizuelnih predstava, mogu se na-
metati zvucne, okusne, mirisne i taktilne predstave. Sjecanja su obi¢no
najintenzivnija u vecernjim satima, pa mogu uzrokovati poteSkoce sa
snom. Takoder, sje¢anja se mogu pojaviti i u obliku noénih mora. Da
bi izbjegla te nepoZeljne misli i predstave, djeca mogu postati i hipe-
raktivna.)

3. Poteskoce sa spavanjem (U procesu zalovanja djeca mogu imati i
smetnje tokom spavanja. Ako se rije¢ ,,spavanje® koristila da bi se opi-
sala smrt, dijete se moze plasiti spavanja ili se uznemiriti kada roditelji
odu spavati. PoteSkoce sa spavanjem rezultat su djetetove povecane
anksioznosti kao 1 ¢injenice da u krevetu moZe vise razmisljati o do-
zivljenom gubitku. Nije rijetko niti budenje zbog neprijatnih snova ili
no¢nih mora. Ako se takvi snovi ponavljaju, dijete se moze opirati da
ide spavati. MoZe zahtijevati da spava s roditeljem, bratom ili sestrom.
Psiholozi tvrde da su takve noéne more prisutnije kod djece kojima
nije pruzena mogucnost da prerade traumatsko iskustvo tokom dana,
tj. da o njemu govore ili razmisljaju.)

4. Tuga i ceznja (Neka djeca nakon gubitka voljene osobe ¢esto placu
i vrlo ih je tesko utjesiti. Mlada djeca dozivljavaju kraci raspon tuge
u odnosu na stariju djecu. Neka djeca u stanju tuge mogu se izolovati
i povuci od drugih kako bi prikrila tugu i ne bi Zalostila svoje rodite-
lje. Ponekad djeca kazu da placu iz nekog drugog razloga, a ne zbog
gubitka drage osobe. Pored tuge, djeca ¢eznu za umrlom osobom, Sto
mogu manifestovati potrebom da se o njoj razgovara u nadi da ¢ée je
vidjeti. Zatim, mogu tragati za mjestima koja su zajedno posjeéivali
ili se bavili zajednickim aktivnostima kako bi imali osje¢aj da su
blizu umrle osobe. Ponekad djeca zahtijevaju od roditelja da im na-
glas Citaju pisma ili pri¢aju pri¢e o preminuloj osobi. Zatim, mogu sa
sobom nositi ili na posebnim tajnim mjestima skrivati predmet umrle
osobe. Predmet na neki nacin ponovno stvara izgubljenu stvarnost
i nudi magi¢nu podrsku 1 sigurnost. Da bi pronaslo blizinu umrle

osobe, dijete moze oti¢i u njen ormar i udisati miris koji se zadrzao
na odjeci, spavati u njenom krevetu itd. Osjec¢aj blizine s umrlom
osobom moze biti toliko intenzivan da imaju osjec¢aj da se umrla oso-
ba pojavljuje u njihovoj sobi. Jedan od nacina traZenja blizine umr-
le osobe jeste i identifikacija s njom, odnosno usvajanje ponaSanja
ili nac¢ina Zivota umrle osobe. Na takav nacin dijete nesvjesno tjesi
druge ¢lanove porodice ili im pomaze, a ponekad i Zeli biti priznato
i voljeno kao $to je bila umrla osoba. Prema Jewett (1982), spome-
nuti razli¢iti oblici pokuSaja traZenja blizine umrle osobe odrazava-
ju bolno napustanje izgubljenog i pomazu djeci da gubitak prihvate
postupno.)

5. Bijes (Ispadi bijesa Cesta su reakcija kod djece tokom zalovanja.
Mlada djeca svoju tugu manifestuju neposredno i otvoreno. Mogu
biti bijesni na smrt, na Boga $to je dopustio da se tako neSto dogodi,
na odrasle koji ih iskljucuju iz Zalovanja, na druge $to nisu sprijeci-
li da se to dogodi, na same sebe $to nisu sprijecili da se to dogodi,
zatim na one koje smatraju odgovornim za smrt drage osobe, kao i
na osobu koja ih je napustila. Ispadi bijesa mogu se javiti u obliku
suprotstavljanja roditeljima, kao i u pokusajima udaranja nogama i
rukama. Nerijetko djeca smatraju roditelje odgovornim za sve §to se
dogodilo pa na njima iskaljuju svoj bijes.)

6. Krivica, samopredbacivanje i stid (U toku Zalovanja djeca mogu
osjecati i krivicu. Mnogi klini¢ki slu€ajevi i studije slucaja ukazale
su na prisustvo osjecanja krivice kod djece. U tim izvjeStajima na-
vedeno je da su roditelji trazili pomo¢ zbog djecijih poteSkoca nakon
gubitka bliske osobe. Djecije reakcije krivice mogu biti povezane s
percepcijom da je ono nekim svojim ponasanjem ili mislju uzrokova-
lo smrt bliske osobe. Ako dijete izgubi brata ili sestru, prijasnja lju-
bomora moZe biti povod za osjeanje krivice. Tome su sklonija djeca
predskolske i mlade Skolske dobi zbog egocentri¢nog i magi¢nog na-
¢ina razmiS$ljanja. Samopredbacivanje djeteta ovisi i o tome kakav je
bio posljednji susret s mrtvom osobom. Ako je dijete bilo prisutno u
trenutku smrti, osjeéaj krivice moze biti jaci.)

7. Tjelesne smetnje (Kod neke djece u procesu zalovanja mogu se
javiti i tjelesne smetnje, poput glavobolje, bolova u Zelucu i sl. Odra-
sli tim smetnjama pridaju mnogo paZznje i na taj nacin ih dodatno
potkprepljuju. Ako je dijete izgubilo brata ili sestru zbog bolesti,
moze poceti nesvjesno ispoljavati slicne simptome bolesti, §to rodi-

telje moze dodatno uznemiriti. Ponekad i sama djeca povezuju svoje
tjelesne reakcije sa smrcu bliske osobe.)

8. Poteskoce u Skolskom ucenju (U procesu Zalovanja djeca mogu
imati i problema s koncentracijom. Misli i sje¢anja na ono Sto se do-
godilo ometaju im misaoni tok, dok osjecanje tuge moze uzrokovati
usporeno misljenje, umor i nedostatak energije, pa zbog toga uce i
pamte sporije nego Sto je za njih uobicajeno. Poteskoce u ucenju naj-
ucestalije su nakon smrti roditelja.)

4. PRUZANJE PODRSKE DJECI NAKON GUBITKA
BLISKE OSOBE

Proces Zalovanja kod djece bit ¢e mnogo laksi i manje bolan ako im
odrasli pomognu u emocionalnom i misaonom preradivanju nastalog
gubitka. Roditelji, prije svega, da bi pomogli djeci, i sami treba da pre-
rade gubitak. Proces Zalovanja i kod njih moze biti tezak i bolan, tako
da djeca u porodici pogodenoj smréu ne mogu dobiti njihovu potrebnu
pomo¢. Kada se gubitak dogodi u porodici, pozeljno je da vijest o gu-
bitku djetetu saop¢i roditelj ili neka druga njemu emocionalno bliska
osoba, i to shodno njegovoj dobi. Cesto odrasli izbjegavaju re¢i djetetu
istinu jer misle da to dijete ne¢e mo¢i podnijeti, pa nerijetko od djece
skrivaju pojedine dijelove dogadaja. Ako se djetetu pruze informacije
na izravan i otvoren nacin, na taj nacin se spre¢ava da ono o nekim
aspektima dogadaja sazna od osoba iz svog socijalnog okruzenja, i
usljed toga, djeca mogu izgubiti povjerenje u svoje roditelje. Informa-
cije treba da budu otvorene i izravne, i saop¢ene bez odgadanja. Odga-
danje pruzanja vaznih informacija moZe smanjiti povjerenje djeteta u
odrasle, te povecati vjerovatnost da neplanirano od drugih sazna Sta se
dogodilo. Za dijete je najprihvatljivije da tu informaciju dobije od rodi-
telja. Ako je djetetu draga osoba teSko bolesna i ako je prognoza loSa,
ne treba kod njega razvijati laznu nadu i o¢ekivanja. Ako je ta osoba
roditelj, vazno je odrzati kontinuitet u djetetovom svakodnevnom Zivo-
tu, te ga ohrabriti da ¢e uvijek postojati neko ko ée se o njemu brinuti.
Kada roditelj umire, vazno je djetetu saopéiti da ¢e ljekari sprijeciti
njegove bolove, zatim mu omogucéiti da s majkom ili ocem provede
posljednje razdoblje njihovog Zivota. Djetetu je potrebno vijest saop¢iti
u prihvatljivom i prikladnom okruzenju zbog mogucdih reakcija. Vijest
treba biti izravno oblikovana, naprimjer: Zelim te pripremiti za losu vi-

Jjest. Dogodila se nesreca u kojoj je unesrecen i tvoj otac. Na njegovom
poslu doslo je do eksplozije i on je ozbiljno ranjen. Kako smo saznali,
istog trenutka je umro. Takve poruke moraju sadrzavati poznate i tac-
ne ¢injenice. Moguce neposredne djecije reakcije na takvu vijest mogu
se kretati od glasnog poricanja i aktivnog protesta do placa ili ocaja.
Nakon §to se djetetu saopci vijest, vazno je da se s djetetom ostane
sjediti neko vrijeme. Ako dijete negira vijest, to je pokazatelj da je ne
moze odjednom prihvatiti i da mu je potrebno neko vrijeme. U takvim
situacijama moze se reci djetetu: Razumijem da ti je tesko shvatiti da
se to stvarno dogodilo tvom ocu, ali ti, nazalost, moram reci istinu.
Na taj nacin djetetu se ukazuje da je njegova reakcija prihvatljiva. Iako
je uglavnom djetetova prva reakcija plakanje i o€aj, nakon nekoliko
minuta dijete moze prestati plakati i poceti postavljati odgovarajuca
pitanja. Dijete ne treba ni prerano zaustaviti da place, ve¢ ga je pozelj-
nije zagrliti i dozvoliti mu da reaguje. Prilikom prenoSenja vijesti o gu-
bitku, osobito kod mlade djece treba izbjegavati upotrebu eufemizama
poput ,,spavanja“ i ,,putovanja®, jer djeluju zbunjujuée na djecu. Stoga
je djetetu potrebno pruziti konkretne informacije. Djeca u takvim situ-
acijama pokuSavaju shvatiti Sto se dogodilo, pa mogu postaviti i razna
pitanja: Jesi li sigurna da vise necemo vidjeti tatu?, Je li mu u grobu
hladno? ili Je li tata na nebu i gleda li dolje na nas? Roditelji treba da
budu spremni na takva pitanja djeteta, a ako im je teSko odgovoriti, ili
ako na njegovo pitanje nemaju odgovor, poZeljno je da kazu: Tesko mi
Jje sada razgovarati o tome. Pusti me da razmislim pa ¢u ti odgovoriti
kasnije. Obi¢no kada djeca pitaju i razgovaraju o smrti, to traje vrlo
kratko zbog dozivljavanja intenzivnih osje¢anja. Ponekad djeca ne Zele
razgovarati o smrti, jer im je bolno, i u takvim situacijama ne treba ih
prisiljavati da govore, ve¢ treba sacekati drugu prikladnu situaciju.

Neki roditelji nakon gubitka smatraju da djeci ne mogu pruziti dovolj-
no paznje, pa odmah nakon smrtnog slucaja Salju ga rodbini. Medutim,
to nije prihvatljivo, a posebno kod mlade djece koja su osjetljiva na
odvajanje. PoZeljnije je dijete zadrzati s ozalo$¢enim roditeljem nego
ga poslati rodbini. Kod djeteta koje je poslano od kuée moze se razviti
jaki strah da ¢e mu i preostali roditelj nestati. U takvim je situacijama
pozeljnije da neki blizak rodak ili prijatelj dode pomo¢i u djetetovoj
kuci. Potrebu djeteta da nakon gubitka voljene osobe bude u blizini
roditelja treba razumjeti. Neka djeca nakon dozivljenog gubitka mogu
postati vrlo zahtjevna, naprimjer, Zeljeti da spavaju s roditeljima. Dje-

tetu se moze dopustiti da neko vrijeme spava u krevetu s roditelji-
ma, ali poZeljno je da se brzo ponovno uspostavi uobic¢ajena Zivotna
svakodnevnica. Djeca mogu osjecati i strah od moguce vlastite smrti
ili smrti roditelja. Djecu je potrebno ohrabriti i re¢i im da se njima i
njihovim roditeljima nec¢e dogoditi niSta strasno. Odrasli treba da raz-
govaraju s djecom i 0 moguéem osjecanju krivice ili predbacivanja, t;.
prenijeti mu kako niSta $to je u€inilo ili pomislilo nije uzrokovalo smrt
bliske osobe.

U procesu suocavanja ne samo za odrasle ve¢ i za djecu vazno je da
sudjeluju u ritualima povezanim sa smréu. Razli€iti ceremonijali i ritu-
ali pomazu djetetu da shvati Sto se dogodilo i da se suoci s gubitkom.
Ako dijete iskazuje spremnost da vidi umrlu osobu, za to ga je po-
trebno pripremiti, tj. opisati mu kako ¢e izgledati prostorija u kojoj je
sanduk ili tabut smjesten kao i izgled umrle osobe. Na taj nacin djetetu
se omogucuje da se emocionalno pripremi, situacija ¢e mu biti manje
stresna, a i sprijecit ¢e se pojava ometajucih slika. Takoder, dijete treba
pripremiti i za reakcije odraslih tokom rituala, jer ih mogu uplasiti jake
i otvorene emocionalne reakcije odraslih. Prije sahrane djeca treba da
znaju Sto ¢e se dogoditi. Tokom sahrane dijete treba biti u pratnji odra-
sle osobe u koju ima povjerenje. Ako je dijete izgubilo roditelja, brata
ili sestru, baku ili djeda, ta osoba ne bi trebalo da bude drugi roditelj,
ve¢ neko drugi blizak djetetu. To pomaze roditeljima da u potpunosti
sudjeluju u ritualima, a da se ne moraju brinuti za dijete. Odrasla oso-
ba koja je pratnja djetetu, treba biti i osoba koja mu moZe objasniti Sta
se dogada, koja mu moze pruZiti podrsku, utjesiti ga, i ako je potrebno,
izvesti van. Nakon rituala vazno je djeci osigurati vrijeme za razgovor
o dogadaju ili preradivanju utisaka kroz igru. Psiholog Atle Dyregrov
tokom psiholoSkog pracenja i pruZanja podrske djeci koja su doZivjela
gubitak, ukazao je da je poZeljno da djeca vide tijelo umrle osobe, i to
posebno ako je uslijedila iznenadna smrt. U takvim situacijama djecije
fantazije mogu biti znatno vece nego nakon o¢ekivane smrti. U svom
istrazivanju McCrown (1984) ukazao je da ako djeca sudjeluju u spo-
menutim ritualima bez pripreme i odgovarajuce podrske, mogu imati
psiholoskih posljedica u kasnijem odrastanju. Rezultati istrazivanja
Wellera i1 saradnika (1988) ukazali su da prisustvovanje djece sahrani
roditelja nije negativno utjecalo na njihov kasniji razvoj.

Cesto dijete kroz igru, crtez ili na neki drugi nacin, signalizira rodi-
teljima da razmislja o onome S$to se dogodilo. Neka djeca mogu biti

